
នេះគឺបងឆ្មា។



នេះ គឺបងឆ្កែ។



បងឆ្មា និងបងឆ្កែកំពុងតែឃ្លាន។ ពួកវាចង់ស៊ីចំណីជាខ្លាំង។



បងឆ្មា និងបងឆ្កែចង់ស៊ីដំឡូងជ្វា ចង់ស៊ីប៉េងប៉ោះ និងចង់ស៊ីពោត។



បងឆ្កែ និងបងឆ្មាដើរទៅរកទឹក។ ពួកវាយកទឹកមកស្ងោរដំឡូងជ្វា 

ប៉េងប៉ោះ និងពោត។



បងឆ្កែ និងបងឆ្មាចាក់ទឹកចូលក្នុងឆ្នាំង នៅលើភ្លើង 

ហើយពួកវារង់ចំាទឹកពុះ។



ប៉ុនែ្តបន្ទាប់មក ស្រាប់តែដំឡូងជ្វា រត់ចេញ!



បងឆ្មា និងបងឆ្កែរត់តាមចាប់ដំឡូងនោះពីក្រោយ។ ពួកវារត់យ៉ាងលឿន 

តែនៅចាប់ដំឡូងនោះមិនបាន។



បងឆ្កែ និងបងឆ្មាចាប់ផ្ដើមយំ។ ពេលឮសំឡេងយំ បងដំរីក៏មកដល់។



បងដំរីឮបងឆ្មា និងបងឆ្កែយំ។ ហើយបងដំរីក៏ឃើញដំឡូងកំពុងរត់។ 

បងដំរីចាប់បានដំឡូងជ្វាដែលកំពុងរត់។



បន្ទាប់មក បងដំរីក៏ឃើញកូនកណ្តុរ។ កូនកណ្តុរតោងដំឡូងជាប់។ 

កូនកណ្តុរកំពុងឃ្លានចំណី។ កូនកណ្តុរចង់ស៊ីចំណីដែរ។



បងឆ្កែ បងឆ្មា បងដំរី និងកូនកណ្តុរដើរត្រឡប់ទៅផ្ទះវិញ។ បន្ទាប់មក 

ពួកវាស៊ីអាហារជាមួយគ្នា។ បងឆ្កែ បងឆ្មា បងដំរី និងកូនកណ្តុរស៊ីដំឡូងជ្វា 

ប៉េងប៉ោះ និងពោត។



លាហើយ បងឆ្មា! លាហើយ បងឆ្កែ! លាហើយ បងដំរី! លាហើយ 

កូនកណ្ដុរ!

